
2019KO MAIATZAREN 17KO
TOKIKO GOBERNU BATZARRA

Lazkaoko Udaletxean, bi mila eta hemeretziko maiatzaren hamazazpian, arratsal-
deko ordu bi eta erdietan, Lazkaoko Udalaren Tokiko Gobernu Batzarra biltzen da, aurrez
honetarako deialdia egin delarik, Felix Urkola Iriarte Alkatearen lehendakaritzapean. Ber-
taratutako zinegotziak honako hauek dira: Ane Irastortza Izagirre, Aitor Altuna Oiarbide,
Joseba Imanol Aran Barandiaran eta Marian Zufiria Apeztegia.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2019ko apirilaren 5ean egindako bilkurako akta, idatzita dagoen moduan onartzen de-
larik.

II.- ALKATETZAZ ONARTUTAKOEN BERRI EMATEA.-

Tartean aste santua eta Lazkaoko festak, 2019-04-05etik Tokiko Gobernu Batzarrik
ez dela egin eta, tarte honetan alkatetzaz onartu dira hainbat puntu, alkateak Tokiko Go-
bernu batzordearen esku utzita dauzkanak eta ohikoz Tokiko Gobernu Batzarrak onartzen
dituenak.

Hori horrela izanda, onarpen hauen berri ematen zaio Tokiko Gobernu Batzarrari,
bere partaideei, gaurko deialdiarekin batera, puntu horiei buruzko dokumentazioa bidali
zaielarik baita ere.

— Tokiko Gobernu Batzarra jakinaren gainean gelditzen da.

III.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2019ko ekitaldiko aurrekontuari dagokion 34 zbk.dun fakturen zerrenda, bere es-
pedientean dagoena, BERREHUN MILA ZORTZIEHUN ETA BERROGEITA BAT EURO ETA
ZORTZI ZENTIMO (200.841,08 €)takoa onartzea erabakitzen da.

IV.- GIZARTE ZERBITZUETAKO LAGUNTZAK.-
Gizarte Zerbitzuetako Batzordeak aurkeztutako proposamenak aztertu ondoren,
Gobernu Batzordeak honako erabaki hauek hartzen ditu:

Etxeko Laguntza Zerbitzua.-

- 18-11-11 zbk.dun esped.: zerbitzuan aldaketa egitea, onuradunetako bat 2019-04-29-
an hil zen eta laguntza astean 6 ordutik 3 ordura jaitsi da. Onuradunaren ekarpena



ere aldatu egiten da, eta hemendik aurrera zerbitzu kostuaren %24 ordaindu beharre-
an %100 ordaindu beharko du.

Gizarte Larrialdietarako laguntzak.-

- 19-01-003 zbk.dun esped.: etxebizitzaren mantentze gastuetarako hilean 81,40 €ko
diru laguntza eta alokairu gastuetarako hilean 220,00 €ko diru laguntza ematea, maia-
tzetik urrira. Ematen zaiona eskatutakoaren %88 da.

Presoen familientzat garraio laguntza.-

- 19-13-001 Bere senitarteko bat preso dagoela eta, apirileko bidaietarako 137,36 €
ematea.

Laguntzaile gazteentzako beka.-
Miren Nekane Naldaiz Gastesiri, 2019-05-23tlk 2019-06-13ra Nepalen burutuko du-

en “Haurren zainketa programa”ren barruan, bidaia egiteko 529,71€ko diru laguntza ema-
tea.

V.- KIROLETAKO DIRULAGUNTZAK .-

~ Rally Sprint Goierri taldeak 2019ko martxoaren 15 eta 16an Lazkaon egindako Ra-
lly eta auto klasikoen bilgunerako, babes ekonomikoa emateko egindako diru laguntza es-
kaera ikusita, eta kiroletako batzordeak egindako proposamenaren aurrean, Tokiko Gober-

nu Batzarrak, aho batez, Rally Sprint Goierri taldeari 1.300 €ko diru laguntza ematea era-
bakitzen du.

Beste alde batetik, honako hitzarmenen berri ematen da eta hitzarmen horien on-
.doriozko diru laguntza onarpena proposatzen da:

- San Benito Ikastola.-
Lazkaoko Udala eta San Benito Ikastolaren saski baloi taldearen arteko hitzarme-
na, non 700 €ko diru laguntza ematea hitzartzen den. Hitzarmenean jasotakoaren arabe-

ra, orain diru laguntzaren %60ren ordainketa egitea proposatzen da. Tokiko Gobernu Ba-
tzarrak, aho batez, proposamena onartu egiten du.

- Antzar Korrikalariak Elkartea.-

Lazkaoko Udala eta Antzar Korrikalariak Elkartearen arteko hitzarmena, non fede-
ratuen sustapenerako 1.250 €ko diru laguntza, kirol ekintzen antolaketarako 2.555 €ko di-
ru laguntza eta festetako kirol ekintzen antolaketarako 3.845 €ko diru laguntza jasotzen
diren. Hitzarmenean jasotakoaren arabera, orain diru laguntzen %60ren ordainketa egitea
proposatzen da eta kontuan hartu behar da festetako kros mistoaren atolaketarako 3.000

€ko ordainketaren aurrerapena egina dagoela. Tokiko Gobernu Batzarrak, aho batez, pro-
posamena onartu egiten du.

Aran zinegotziak (EH Bildu) esaten du hitzarmen hauei buruz ezer gutxi dakitela
eta beraien nondik norakoei buruz argibideak eskatzen dizkio alkateari.

Alkateak eskatutako argibideak ematen dizkio.

VI.- GOIERRIKO KOMUNIKABIDEEI DIRU LAGUNTZAK.

GOIEKIn izenpetutako hitzarmenaren arabera, Goierriko Hitza eta Goierri Telebista
komunikabideei 2019ko diru laguntzaren lehenengo zatia ordaintzeko Alkateak luzatutako
proposamenaren aurrean, Tokiko Gobernu Batzarrak, aho batez, Goierri Telebistari eta
Goierriko Hitzari, bakoitzari, 5.742 € ordaintzea onartzen du.

VII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,’
arratsaldeko hirurak zortzi gutxi direnean nik, Idazkariak, guztiaren akta jaso eta ziurta-
tzen dudalarik.




